
الجزء 1
امي انا بكره م عندي جامعه، خلاص ي،دينا احسن عشان

عندي شغل كتير في البيت وعاوزاك تساعديني ،

خلاص يا امي اتفقنا 

دخللت غرفتي ومسكت تلفوني ورقدت في السرير،جاء

احمد اخوي داخل الغرفه عاينت ليهو كدا كالعاده

قومي اعمل لي شاي لازم يخرب لي مزاجي

ب مراسيلو الكتيره دي 

احكي لكم قصتي انا اسمي دينا اخر العنقود سنير

بقرأ طب في جامعه الرباط 

وضعنا ممتاز والحمدالله، امي اسمها سعاد وابوي

اسمو عباس اخوي الاكبر مني اسمو احمد واكبر

واحد اسمها سجي متزوجه وعندها تؤام مصطفي

وصفاء وزوجها اسمو سامي 

صحيت الصباح وزي م عرفتو م كنت شغاله جامعه 

مشيت صبحت علي امي . والبيت فاضي سالتها ابوي

واحمد وين، قالت ابوك مشي الشغل،

واحمد صحي بدري قال عندو محاضره الساعه8 ،قولت في

نفسي الحمدالله الطفش من البيت ،طبعا احمد دي

اخر سنه لييهو خرريج 

قعدت شربت الشاي ،خشيت غرفتي مسكت تلفوني

اصبح علي صحباتي لقيتهم نائمات الا وئام

سالتني ع طول المصحيك بدري شنو، متعوديين علي يوم

اكون اووف م بصحي بدري خالص كلمتها انو عندي

شغل مع امي بعد م اتونست مع وئام ،مشيت الفيس

لقيت صحباتي منشنوني في منشور في قروب منبرشات

خشيت المنشور لقيت صوره اخوي احمد منبرشيين

فيهو طبعا اخوي ما شاء الله عليهو 

طويل اسمراني، عندو لحيه، اب وجنات وااقف

قنا 

خشيت قريت التعليقات وكميه الانبراشات ضحكتني زياده

قفلت البيانات ومشيت لامي اساعدا في المطبخ 

امي بتشتغل فطائر وحلويات وخبائز بتجيها طلبيات من برا

وهي بتنفذ ربنا يخليها ،

خلصنا الشغل الساعه 4ونحن بدينا من 11،

امي طلعت،،،، رتبت المطبخ وغسلت العده وعملت عصير

مشيت لامي في الصالون جبت كبايتين لي وليها

فتحت التلفزيون وبقينا نشوف جاء احمد داخل ،سلم

علينا قولتلي داير عصير قال اي، مشيت جبت ليهو كبايه

وقعدنا التلاته،

ذي ربع ساعه ابوي جاء من الشغل

قمت طوالي ع المطبخ عملت الغداء، ناديتهم،

اكلنا واتونسنا ،لميت الصفره، ومشيت علي تلفوني

خشيت قروب البنات في الواتس رسائلهم كتيره خالص

وكلها عباره عن صوره اخوي الفي قروب

منبرشات،وبعلقو ع تعليقات البنات ،،

م حكيت ليكم عن صحباتي 

وئام، اسراء،غاده وهدي،

اسراء اكتر واحده مجنونه ودرويشه فينا 

هدي البت السنفوره وئام مسمينها المنبررشه 

منبرشه في كل اولاد الجامعه،

غاده البت الجنها سووق يوم بعد يوم هي عاوزه

تمشي السوق .

المغرب اذن قولتليهم كملو قطيعه انا ماشه اصلي صليت

المغرب،

ابوي قال مصدع مشيت عملتليهم شااي 

،اديت امي وابوي الشاي

وطلعت لاحمد في غرفتو ،قعدت وشربتا الشاي معاهو

قال لي نازل امتحانات فاينل بعد اسبوعين ،

يحليلو ،

وريتو انو صورتو منشوره في منبرشات 

مشيت جبت تلفوني وجيت وريتو وقرينا التعليقات

يخخخ ضحكنا ضحك 

اتونسنا لحدي م العشاء اذن، طردني قال لي يبت

قومي اتخارجي غرفتك م تشغليني عن المذاكره،

طلعت خليتو �صليت العشاء ورقدت ننومت ع

طول، كان يوم طويل وانا بكره عندي جامعه 

يتبع ....

الجزء 2
امي صحتني الساعه7 بنهره كدا قومي الجامعه ي،بت 

اححي اتذكرت انو عندي جامعه، جسمي كان مكسر،ادوشت

وصليت الصبح لبست اليونفيورم،نزلت تحت لقيت ابوي

قاعد لسه م مرق الشغل ومعاهو امي صبحت عليهم

الاتنين، سالت من احمد

امي قالت لي نائم م عندو جامعه، شربت الشاي،وطلعت من

البيت

ضربت لي اسراء قولتليها انتي وين، انا واسراء ساكنين

جمب بعض قالت لي دابي طلعت م البيت،اتلاقينا في

الشارع، ومشينا مع بعض الجامعه 

دخلنا الجامعه لقينا هدي و وئام وغاده لسه م وصلت،

فضل للمحاضره 10 دقائق، اتصلت لغاده قالت لسه بعيده

،،انتو ادخلو وانا بحصلكم في القاعه 

اسراء اذا م لاقت حبيب القلب م بتدخل محاضررره نهائي

،هي الوحيده المرتبطه من شلتنا اتصلت عليهو

انتاااا وووين يابيكوووو،

انا ووئام وهدي الضحك قتلنا ادتنا ليك

كدا مشينا خليناها لانو مها تدخل االا تشوفو،

المحاضره بدت ولسه اسراء م جات بعد دقيقتين

جو داخليين هي وغاده ملاحظه لاسراء صارا وشها

قولت دي مالا ياربي ،

المحاضره خلصت،

الجوووع طوالي ع الكفتريا، طلبنا كلنا

سندوتشات شاورما وبيبسي ،،

سالت اسراء بيكووو،وين عاينت لي كدا 

قالت قال م جاي الليله،

قولتليها الزعل دا كلو عشان م جاي ادك كدا،

بنحب نشغلا ليها يوم هتقتلنا،

شايفا عمر واصحابو جايين علينا 

عمر دا صاحب احمد اخوي في الحله وكالعاده

وئام بدت تنبررش وااي عمررر واصحابو جاايين ووااي

وااي سلمو علينا، وسالني من ناس البيت

قولتليهم كوويسسين ووئام بتقرص فيني 

يتبع ....

الجزء 3
عمر قال عن اذنكم قولت ليهو اذنك معك ،،،وئام

قامت طوالي وبعلي من عمر وطول عمر وعيون عمر

والعجب صاحبو المعضل دااي وااااي منو . ي،بنات م

عارفيية اسمو منوو ،،،دقيقتين هي تعلق 

ممش وريتكم اسمها المنبرشه ،

قولت للبنات محاضرتنا التانيه بتبداء الساعه1 والساعه

كانت 11 ،،،هدي قالت نسوي شنو في الزمن دا،غاااده ننطت

قالت ارح معاس السوق عاينا ليها كدا قالت ارح

يخخخ م عندنا موضوع، اتفقنا ع المشيه، غاده سائقه

عربيه، مشينا مع بعض، ونحن في الطريق بكري ضرب

لاسرااء قاليها وين انتي قالت ماشه السوق مع البنات قاليها

لا يخخخ انا جيت الجامعه عشان شوفتك زعلتي ،،قالت

لي خيييليك بجي اسي وقفلت الخط في وشو،

قالت لغاده ووقفي هنا سرعه غاده وقفت بدون كلام اذا

اتكلمت اسراء بتتدقا مجنونه ،

ركبنا سرو ركشه حتي اتحركنا،

الساعه 12 جأت ونحنا لسه في السوق، هدي قالت ارح

نرجع الجامعه المحاضره فضلها ساعه اتخارجنا طوالي، ،

اذا م الدكتور صعب كان كسرنا حنك المحاضره وتمينا لف

في السوق 

وصلنا سرعه، مششينا طوالي ع الشجره بتاعت عصافير

الحب، ع طول بقعدو فيها، مسمياهم روميو

وجوليت . علاقتهم حلوه هم مع بعض من نحن برالمه

وتقريبا كل الجامعه عارفاهم مرتبطين ،

قولتليها يلا ع المحاضره فضل 5 دقائق ودعنا بكري وعلي

القاعه ،

خلصنا الساعه3 علي الجبنه طوالي صدعنا الدكتور كلامو

كتير ،شربنا بمزاج غاده قاللت اوصلكم البيت انا

واسراء قولنا ليها م حنك امشي نحن بنمشي برانا، هدي

اصلا بتمشي معاها في نفس الطريق، وغاده بترجع براها،

ودعنا بعض، ،لقينا عمر واقف في البوابه قال لي ي دندنه،

انا اتخلعت حتي اسراء بصوت واطي قالت لي دا مالو

،قولتليها بري م بعرفو ارح نشوفو، سالني خلصتو محاضرات

قولتليهو اي،،قال لي خلاص انا زاتي خلصت اركبو معاي

اوصلكم البيت، ،قولت ليهو لا ماف داعي ماشين مشوار

عندنا مواضيع عاوزين نخلصا المره الجايه قال لي

خلاص ياام عيون عسلييه المره الجايه خلو بالكم من

نفسكم وسلم علينا ومشي، اتلفت لاسراء لقيتا بتعاين لي

بنفس النظره

�(نظره دا مالو �) ،،الصراحه حيرني اول مره يطلب

مني انو يوصلنا البيت، ونحن وحاتكم راجعيين البيت بس

م حبيت ارجع معاهو م متعوده اركب مع ولد عربيه

،وصلت سرو بيتها ودخلت بيتنا، سلمت علي امي واحمد

،،ابوي مافيش صليت العصر ورقدت نمت، صحوني للغداء

قلت ليهم م عاوزه، صحيت المغرب،

يتبع ...

الجزء 4
نزلت لناس البيت،لقيتهم مجتمعين كلهم ابوي وامي واحمد،

قولت ليهم عاوزيين شاي، قالو اي،

مشيت المطبخ سويت شاي وقعدنا مع بعض، سجي اختي

الكبيره ضربت لامي قالت ليها جايينكم يوم الجمعه،،،فرحت

يخخخ لي 3اسابيع م شوفتهم ،

اتذكرت كلام عمر، قولت لناس البيت عمر بسلم عليكم،

احمد قال لي عمر دا منو قولت لي عمر عثمان

صاحبك قال لي ود الحله،قولت ليهو اي طوالي جاري

للمشاكل ،

واحد من اصحاب عمر ضرب ليهو احمد استئاذن وقال طلع

وطلع مستعجل ،،استغربت قلت دا مالو ،،،

م اشتغلت بيهو كتير طلعت غرفتي خشيت قروب البنات

لقيت اسراء وصلت ليهم الشمار

�(شمار عمر لاقانا جمب باب الجامعه �)

تسقط بس اسراء البتوصل الشمار ع السريع ،،،

طوالي شغلوها لي، ،،اسراء قالت هووي انا ماشا وئام قالت

ليها لبيكوووووو سرو ردت ليها ااي ماشه ليهو

+ م تدلعي انا بس البقولو بيكو هدي قالت

اححححييينننننا من الغيره غاده قالت احيييياااا

قولت ليهم اححيا وبصوت عباسيه كمان 

طلعت خلتنا،بنتونس لحدي م العشاء اذن وبكره عندنا

محاضره واحححده والساعه 11 ،الحمدالله يعني اصحي

بمزاجي ،

+ ضرب لي احمد اخوي قال لي اخو عمرعثمان عمل حادث

واتوفي ااااننصدمت اقسم بالله

احمد قبيل لمن جاتو مكالمه كان عمر الاتصل عليهو وكلمو

عن الحادث نزللت سرعه كلمت امي وابوي ابوي

اتصل لعمو عثمان يسالو عن الدفن متين اتحركنا علي

بيت البكاء ،

امي وام عمر �( سميه �) اصحاب كااانت فاجعه، خالتو

سميه متاثره شديد،

عائله عمر عباره عن الام والابو وولدين وبت،

كدا بقو ولد واحد وبت اصغر واحدها اسمها

فاطمه . عمرها 9 سنوات ،كانت بتصرخ وخائفه شافت امها

بتبكي،،،شلتها حضنتها علي وطلعت بيها برا بيت البكاء

لفيت بالشارع التاني، كان فاضي، تقريبا الناس كلها مشت

البكاء فاطمه بعد مسافه حتي سكتت من البكاء

لسه ماشيين سمعت صوت زول ببكي ،فجاءه ولد قااال

ياااافطومه صوتو كان موجوع ،اتلفتنا علي اتجاه الصوت

لقيتو عمر 

يتبع ...

الجزء 5
لقيتو عمر قاعد في الارض وببكي ،فطومه جرت

عليهو، حضنها شديد وواصل بكي وانا واقفه وم

عارفه اعمل شنو لا اراديا دموعي نزلت . ،قال لي ي،دينا

اخووي مات اتشاكلنا وضربتو وطلع ساق العربيه بتهور

وعمل حادث مات بسببي يخ انا اعمل شنو

فقدت اخووي ،وانا لسه واقفه وم عارفه اعمل

شنو جسمي بقي يرجف، مشيت قعدت في الارض جمبو

ومعانا فاطمه، قولت ليهو قول استغفر الله،دا قضاء

وقدر،اتقبلو يومو تما ي،عمر ،،حكايه موتو م ذنبك،

،،في الحظه دي محتاج دعواتك بشدهه، م محتاج ندمك،

استغفر ربك تاني وبقيت اقرا ليهو في قران سوره يس و

ايه الكرسي وهو مغمض عيونو دعيت لاخوهو دعاء

طويل حسيت بعمر شويه ارتاح وسكتت من البكاء،

قولت ليهو يلا قوم الناس هيكونو بسالو منك امسح

دموعك واتذكر م تندم دا قضاء وقدر قول الحمدالله بس

،وكلنا مصيرنا الموت في النهايه قاممن الارض واتا

شلت فطوم،

قال لي دينا شكرا ليك في اللحظه دي كنت محتاج كلامك

ذا بالجد شكرا،،،قولت ليهو ولا يهمك دي لحظه

زعل طبيعي تتصرف كدا، ،

رجعنا بيت البكااء امي قالت لي انتي بكره عندك جامعه

ارجعي البيت ارتاحي وانا بقعد، كانت الساعه 1 قولت ليها

خلاص، رجعت البيت كلمت صحباتي بالبكاا اتفقنا بعد

المحاضره تخلص نمشي البكاء وقفلنا علي كدا،

صحيت الساعه 9 ادوشت صليت الصبح نزلت تحت لقيت

امي بس القاعده سالتها امبارح رجعتي كم قالت لي بعديك

بشويه ذي واحده ونص كدا واسي اناطالعه ماشه علي

البكاء، قولتليها خلاص انا محاضرتي بتخلص 1 بعديها بجي

مع صحباتي قالت لي تمام،

الساعه11جات اتحركت ع الجااامعه قابلت اسراء كالعاده

مشينا مع بعض 

اليوم كان كئيب المحاضره خلصت، اتحركنا

مع،غاده وصلنا البكاء لقينا كميه من اصحاب عمر في

الجامعه دفعتو�( بنات ع اولاد �) قعدنا معاهم ،قمت منهم

مشيت سلمت ع خالتو سميه لقيت فطومه نائمه جمبها

بوستها في راسا، طلعت برا ضربت لاحمد ينادي لي عمو

عثمان من الرجال اسلم عليهو ،،سلمت عليهو،

وانا راجعه لقيت عمر قال لي ي،دوائي رفعت راسي

عاينت ليهو عيونو بتلمع، قولت ليهو قولت شنو قال لي

ي دوائي سكتت وبعاين ليهو ابتسم قالي كيفك

اليوم وكيف كانت الجامعه رديت ليهو . كلو تمام، ،،

كيفك انت ردا لي احسن من امبارح الحمدالله،

،،،نادوهو قال يلا ي دوائي نتلاق تاني ومشي، ،،

وانا لسه واقفه ومخلوعه في كلمه دوائي 

،رجعت لصحباتي، قعدنا للمغرب بعد كدا استئذنا

وسوقت معاي البنات بيتنا صلينا المغرب عملت

ليهم عصير اتونسنا شوي . واي واحده رجعت بيتها، كان

يوم طويل، 

يتبع ...

الجزء 6
اشتقت لاخوي احمد، . اتصلت عليهو تلفونو مغلق، طلعت

غرفتو لقيتو ماف قلت خلاص معناها مع ناس البكاء

بعد شويه امي و ابوي جو داخلين سلمت عليهم . وطلعت

غرفتي . رقدت في السرير واتذكرت عمر واتذكرت ولحظه

قال دؤائي وجملتو البقولا لي من وانا صغيره

�(ام عيون عسيله �) ،بفكر في كلامو لمن نمت، الساعه

11 احمد صحاني نطيت فيهو حضني عليهو قا لي اشتقت

ليك يجزمه ارح اتونسي معاي ، ،،

نزلت المطبخ عملت عصير لقيت امي وابوي نامو شلت

كبايتين لي ولاحمد وطلعت غرفتو،سالتو من امتحاناتو

ومذاكرة ولا لا قالي : والله في اليومين الفاتو ديل م ذاكرت

انشغلت بالبكاء . لكن بكره الجمعة وما عندى شي بمشي

البكاء اقعد معاهم شوية وارجع اذاكر . طبعا نسيت خالص

قولت ليهو بكره الجمعة معناها سجي جاايه مع العيال،

احمد قال لي اي، ،،اتحمست اشتقت لشيطينا الصغار

مصطفي وصفاء . تونسنا لحدي الساعة واحدة قالي

امشي نومي . يلا تصبح على خير وطلعت نومت تاني كنت

فترانة . صحيت الصباح بجوطه تيفا وصفو عاملين

ازعاج نزلت تحت لقيتهم كلهم مجتمعين ابوى وامي و

احمد وسجي وسامي والشفع لى زمن ما شفتهم مجتمعين

كدا . انبسطت شديد . الشفع جو جارين على شلتهم

وبوستهم سلمت على سجي و سامى قعدنا

واتونننست معاهم وضحكنا يخخخ انبسطت شديد 

زمن الفطور جاء قمنا انا وسجي نسوي في اثناء

م بنجهز فيهو سجي قالت لي اهااا يبت الحصل شنو 

الجديد والحصري قولت ليها عندي ليك شماارات

كتيره بعد الفطور ارح غررفتي خلصنا ناديناهم

قعدنا كلنا وااااي يخ احلا جمعه ابوي

واحمد وسامي مشو الصلاه واتفقنا بعد يرجعو نمشي

البكاء، انا وسجي ع غرفتي شمارات تايم،

حكيتاااا ليها مواقفي الحصلت مع عمر كلها قالت لي

اهااا يقصه الحب الجديده ولا دا يسمو شنو اديتا كدا

قولتليها حب في عينك عمري كلو م حبيت

، امشي انقلعي 

+ ساكن جيرنا يعني انا معاهو من وانا صغيره بنتلاقي في

الحله كتير نحب بعض اسي قالت لي والمانع شنو

قلتا ليها سجي اسكتي دا م حب

ولا يحزنون م بعرف احب اصلا قالت لي اسي

هايجه مالك ي دؤائي ضربتها تاني وطردتها من

غرفتي يلا برا ندمتني اني حكيت ليها 

هتمسك لي الموضوع دا لمن تزهجني ،،بعد شويه

الرجال جو من الصلاه استحميت صليت الظهر لبستا

عبايتي نزلت تحت لقيتم جاهزين مشينا البكاء كلنا ب

التؤم ،سلملنا علي الناس، رفعو صيوان البكاء خلاص تم

اربعه ايام، الوضع راق شويه خالتو سميه لسه متاثره

بالحصل بس احسن من اول ايام، عمو عثمان صابر 

الله يصبرهم يارب، فطومه كويسه ،،

عمر جاء داخل سلم علينا، العصر كدا رجعنا البيت،

التؤام نامو احمد رجع البيت قبلنا يذاكر نازل امتحان

فاينل يوم الاحد ربنا يوفقو

، خليت امي وسجي ابوي وسامي طلعت غرفتي مسكت

تلفوني اشتقت لصحباتي شديد عملت فيديو كول

جماعي، كلهم دخلو في المكالمه الا غاده احتمال مشغوله،

سالوني من عمر وكيف بقي قولتليهم قبل شويه كنا معاهم،

وضعهم احسن من الاول،

وطبعا انا م كلمتهم عن عمر وقصه و دؤائي 

م ناقصه تشغيلات منهم،،،، قفلت الخط،

وبكره السبت شغاله جامع والحلوه من 8لكن

محاضره واحده بس، قفلت تلفوني ونمت نص ساعه بس م

قدرت انوما التؤم صحو والجوووطه نزلت ليهم

تحت عاملين غلبه لقيت امي في المظبخ ومعاها سجي

جاتا طلبيه فطائر وبتحضر فيها،،،قلت ليهم عاوزيين

مساعده قال لر امشي امسكي الشفع بس 

استغفر الله الداده دينا ،،

مشيت لعبت معاهم بشيلهم في ظهري واجري

بيهم واحد واحد، ،احمد جاء وقف مسافه قال لي

الله يعقلك ضحك ومشا مشيت فتحت ليهم

اسبيستون وقعدت معاهم احلا قناه

يخخخ، اكبر علي اي شي الا اسبيتسون، ابوي ناداني

مشيت ليهو قال لي اعملي لينا شاي انا وسامي، طلعت

لاحمد اشوفو عاوز قال لي اي مستحيل يقول لا

الجزء 7
عملت الشاي اديت ابوي وسامي مشيت لاحمد اديتو كبايه

سالني قال لي يوم جيتي من الجامعه مع صحباتك ونزلتي

طوالي علي بيت البكاا، كنتي واقفه مع عمر في الشارع

كان بقولك في شنو شايفكم من بعيد

قولت في نفسي يالله اممي تناديني في اللحظه دي ولا

ابوي ولا ااي زول قولت ليهو سالني من الجامعه كيف

كانت، قال لي ايووه الجامعه قولت ليهو اي الجامعه

وطلعت خليتو 

امي وسجي خلصو الطلبيه، الساعه5 جات،

قوممي اعملي الغداء غايتو بس الحمدالله، مشيت

عملتو ناديتهم، قعدنا قولت لسجي هتقعدو معانا ولا بترجعو

الليله قالت راجعيين الليله طوالي 

قالت ان شاء الله بنجيكم تاني قريب،

لمن الساعه9جات قالو ماشيين 

هااشتاق ليهم،

ودعناهم

والبيت رجع هادي وماف ازعاج 

دخلت الواتس لقيت ماف موضوع،مشيت الفيس

اشعارات كتيره طلبات صداقه كتيره

خشيت طلبات لصداقه اشوف ديل منو واحد منهم

omar osman

قريت االاسم سبعه مرات وفي بالي دا هو ولا م هو 

خشيت صفحتو وفتحت الصور لقيتو ياهو عمر

،مرسل لي طلب ليه كنت متردده بين اقبلو ولا

لا، في النهايه قبلت الطلب ،مشيت تميت باقي الصور

انبررررشت براي وبعلي منو قرض يخخ في

صوره منزلا وكات فيها -

�( لا اميل إلى الكثرة اللهم القليل الصادق من كل شي .(

عجبني كلامو 

واصلت شوفت باقي كلامو، ،بكتب خواط حلوه

تاني كاتب -

�(كُل� مافي الأمر أنّ التفاصيلَ الصغيرة ، ليستْ صغيرَة ..

)

سرقت كل الكلام الكاتبو ،

حفظت صورو كمان قولت امشي ارسلا

للبنات ينبرشو معاي، في صوره عجبتني شديد لابس فيها

بدله كامله بلون الكبدي عندو لححيه 

مشيت طوالي رسلتها للبنات، قوولتليهم انبراش تايم 

وحاتسمالله سمح سمااحه تلخم 

تعليق وئام ضحكني قالت .

�( ومن هذا المنبر اعلن كاامل انبراشي علي عمررر،ياارب

يجمعني معاهو ان شاء الله في علبه صلصه �)

م نصيحه ضحكتنا ضحك العشاء اذن

قولت ليهم انا فترانه عاوزه اصلي وانوم طولي،

طلعت صليت العشاء امي قالت لي اكلي حتي نومي اكلت

ونومت، احمد صحاني الساعه6 ، قولتلي في شنو من

مصحني بدري كدا قال ماشي مشوار ع طريق

جامعتك اوصلك معاي، قولتلي محاضرتي الساعه8 يخخ

الزمن بدري، قال لي مسافه م تصلي وتتدوشي

وتشربي الشاي 7بتكون جات، قومي يلا كتر خيري العاوز

اوصلك الحسنه فيك م بتنفع، ،،،قومت سويت

حاجاتي وبالفعل 7جات ودعت امي وابوي وطلعت

مع احمد قولت ليهو هاتصل لاسراء تمشي معانا، سوقنا

اسراء

شوفنا هدي واقفه جمب باب الجامعه ودعنا احمد ومشينا

عليها، قولنليها مالك واقفه برا قالت دابي جيت 

دخلنا مع بعض اتصلت لغاده اشوفا وين وهدي

اتصلت لوئام واسراء اتصلت لروميو 

،قولتليهم غاده قالت قربت وهدي قالت وئام برضو

قربت، اسراء قامت مننا جاتنا بعد مسافه ومعاها روميو

نحنا لينا الكريم ورقاد النيم، سلمنا علي بكري قعد

معانا اتونسنا غاده جات بعديها بشويه وئام مشينا كلنا ع

المحاضره، ،،،

ابيخ دكتور فيك يدينا انا بنوم وبصحي وهو لسه بتكلم

لمن طلع، قربت اقوم اررررقص في نص القاعه

اتفقنا نمشي ناكل برا وبعدين نمشي البيتش

مشينا اقرب مطعم طلبنا بيتزا وبعد كدا

البيتش، الجو كان حلو شديد، استكاانه ،اسراء قالت في

الجو دا ناقصني بيكو بس، عاينا ليها كدا 

يتبع ...

الجزء 8
هدي قالت ليها اوعك تتصلي عليهو م دايرين اولاد معانا

تكون قعده بنات بس وئام قالت ليها اتفق معاك

ي،هدي م تناديهو ي،سرو ،عاينت لينا كدا قالت

خلاص خليتو يامجففات يا بايرات قومنا عليها

دقينها كيف تقول علينا بايرات شغلنا اغاني

وبقينا نغني ك ك ك ك كككضاابه 

قولت ليهم ننفسسي في منقه بالشطه كلهم قالو اااي

ارحكم نجيب منقه بالشطه وكمان تبش بالشطه 

مشينا انا ووئام جبنا الاكل من الحجات البقعدو تحت

الشجر واكلنا لمن قلنا بس غاده قالت يلا

ي،بنات نرجع البيت الزمن الساعه جات 5م انتبهنا للزمن

طلعت تلفوني من الشنطه كان صامت لقيت امي متصله

علي 4مرات قلت اكيد هتكون قلقلت علي،

رجعت ليها رردت بسرعه قالت لي ووووين انتي يالسجمانه

ومالك م بتردي يرمه، قلت ليها مشينا النيل وتلفوني كان

صامت قالت لي خلاص م ترجعي براك في الزمن دا

بخلي احمد يجيك يرجعك البيت ومعاك اسراء قلت ليها

خلتص كلميهو، قفلت منها الخط قلت ليهم ي،بنات اتاخرنا

شديد امس قالت لي بكلم احمد يرجعك ومعاي اسراء،

غاده قالت بسوق معاي وئام وهدي برجعهم، انتظرونا لحدي

مع احمد جاء قولت لاحمد تعال انزل سلم عليهم

سلم عليهم واتحركنا، وصلنا سرو بيتها ومنتظره احمد

يهرشني لاني اتاخرت بس الغريبه م اتكلم معاي

،مشيت طوالي ع امي جرري بوستها في راسا واعتذرت

منها ع التاخير قالت لي جعانه ي،بتي ،،قلت ليها

الحمدالله ياامي اكلنا م جعانه قالت لي خلاص اشربي

عصير شربتو مشيت اخدت دش وصليت العصر، ،شويه كدا

المغرب اذن صليتو،

نزلت تحت اشتقت لبابا قعدت معاهو سالني من الجامعه

كيف وامتحاناتك متين قلت ليهو بعد اسبوعين 

قال لي جاهزه قولت ليهو والله ياابوي اقولك شنو

ردا لي حركاتك دي خليها واستعدي عارفك م جاهزه

قلت ليهو حااضر سمعت احمد بنادني

مشيت ليهو في غرفتو قلت ليهو مالك قال لي عاوز

اسالك ليه م بتكلمني انك ماشه مكان بعد الجامعه

بتخوفينا عليك يبت الحلال زعلتيني منك قبيل 

حسيت بالذنب، اقسم بالله،،،اعتذرت منو قلت ليهو

خلاص تاني م بعيدا م تزعل مني .قال لي خلاص م زعلان

منك بحبو اخوي دا وانا ماشه قال تعالي عاوزه

اسالك تاني، قولت ليهو قول، قال لي اللل وسكتت 

قولت ليهو في شنو متررد كدا عاوز تقول شنو، قال لي

يخخ البت القصيره المن ضمن صحباتك دي اسمها منو

عاينت ليهو كدا ههههدي وبقيت اضحك 

عاين لي كدا قالي سرعه اطلعي من غرفتي وانا

لسه بضحك طلعت �ماشه اوصل الشمار

للبنات 

يتبع ...

الجزء 9
جرري علي غرفتي اوصل الشمار قولت ليهم انتو

عارفين احمد سال من منو قالو لي قولي سرعه

من منو، قولت السنفوره قصيره اموره قالو

لي من ههدي قولت ليهم ياها ذاتا، هدي قالت لي

واااييي مالو قال قولت ليها بري م بعرفو بس قال لي

القصيره اسمها منو قولت ليهو هدي ومشيت منو، ،،وئام

قالت ليها ووجججععععع 

عااد نحنا البسال مننا منو ،هدي قالت يابنات اسكتو يخ

م تشغلوها لي،

قولنا ليها خلاص سكتنا قولت ليهم بكره الاتنين

شغالين كم محاضره، غاده قالت اتنين، من 8ل 10 والتانيه

من 1 لي3 اصلا يوم الاتنين دا زفت ،قولت ليهم

نعسااانه انا بس عاوزه اكل وانتظر العشاء ياذن اصلي

وانوم هدي قالت البت دي م عندها شغله غير

الاكل والنوم، قولت ليها اهم حاجتين في الدنيا اسراء

قالت اكيد اهم حاجتين +بيكو برضو هدي قاالت

ليها واحمد برضو غاده قالت ببسسسسم الله متين هو

وئام قالت ليها دي البوره هدي قالت

اخير منكم سالو مني سكتتنا كلنا بقينا

نضحك ،،

صحباتي ديل بنكهه حياه " وأنهم سببًٌ في

أن أبتسم وأُشرق بوجه الحياة كل يوم , سببًٌ في أن

أضع الجميع على الهامش وألتفت إليهم ". ،

العشاء اذن قلت ليهم يلا نتلاقي بكره نزلت اكلت وشربت

عصير ودعت امي وابوي واحمد طلعت صليت العشاء

ورقدت نومت ،

صحيت الساعه 6 فترانه كنت بس لازم اقوم

ادوشت وصليت نزلت صبحت ع امي وابوي شربت الشاي

معاهم اتذكرت انو احمد نازل امتحان الليله لقيتو قاعد في

المصلايه وبقراء في قران بوستو في راسو وقولت ليهو

موفق نزلت، اسراء ضربت لي قالت لي وينك قلت ليها

قربت عليك وقفلت وصلتها وع الجامعه،كالعاده غاده

متاخره ولسه م وصلت، اسراء لبيكو، قعدنا انا وهدي

ووئام، ركبت سماعتي وفتحت البيانات خشيت الواتس

باقي قطيعه البنات امبارح ورسائل صباح الخير من قروب

العيله مشيت الفيس فتحت الرسائل، رساله من

omar osman

فتحتها كاتب فيها ازيك يا دؤائي قلتتت وااي دا مالو

معاي، رديت ليهو تمام، وانت كيفك،،وعلطول قفلت البيانات

وطلعت سمعاتي وبقيت سرحانه ياربي الولد دا داير شنو

فجاءه بقي يسال مني ،،،راسي جاط ،بعد مسافه غاده

جات فضل للمحاضره خمسه دقائق اتصلت لاسراء

قلت ليها هنمشي القاعه الحقينا هناك، دخلنا واسراء جات

لاحقانا بالي كلو كان في عمر م قدرت اركز 

الجزء 10
المحاضره خلصت من شده التفكير في عمر مسكني صداع

مشينا الكفتريا طلبنا سندوتشات وعصاير طبيعيه

اكلنا، قولت احكي للبنات الحصل،حكيت ليهم مواقفي مع

عمر كلها من يوم لقيتو ببكي ومعاي فطومه تاني يوم

اتلاقينا في البكاء وقال لي �(دؤائي �) تاني طلب الصداقه

والرساله منو احتارو ذي البنات، وئام قالت بكون

حابي يشكرك ع وقفتك معاو غاده قالت اي احتمال، اسراء

قالت م اظن اشك في انو في حاجه تانيه، هدي قالت اتفق

مع سرو بكون في حاجه تانيه ،قولت ليهم انسو

ونشوف لقدام البحصل شنو،اتذكرت احمد قولت اتصل

عليهو اشوفو امتحن كيف، اتصلت عليهو قولت ليهو

طمئني الامتحان كيف قال لي الحمدالله كويس، قلت ليهو

تمام نتلاقي في البيت قال لي بتخلصي الساعه كم قولت

ليهو لي 3قال لي شتت يخ بعيده قال لي خلاص خلي بالك

من نفسك وسلمي ع صحباتك قولت ليهو يوصل، قفلت منو

قلت للبنات احمد بسلم عليكم،هدي قالت الله يسلمو قلبي

فكينا الضحكه وباعلي صوت هدي

اصلا من زمان منبرشه فيهو، وهي ماشاء الله عليها ممزه

،

قلت ليهم مصدعه ارح نشرب جبنه من خالتو امنه مشينا

شربنا شوفنا بيكو واصحابو جايين علينا اسراء بدت الكبكبه

قلت ليهم روميو جاء اسراء ادتني كدا 

بيكو وناااس وظريف شديد شربو الجبنه

معانا وقامو، قلت للبنات امتحاناتنا بعد اسبوعين 

اها الحل شنو نبداء المعسكر ،كانت اخر امتحانات في

سنه تانيه هنبقي توب سنير غاده قالت اي

لازم نبداء المعسكر، اتفقنا ع كده، المعكسر تبعنا كالاتي كل

يوم في بيت واحده، قلت ليهم نبداء متين وئام قالت

الجمعه وفي بيت منو قالت في بيتنا علشان هادي، وئام

بت وحيده، قولنليها ظابط،

مشينا المكتبه طلعتا الشيتات الناقصه 

اجتهاد تايم الزمن كبس ونحن م ناكشين ابو النوم

زاتو ،،

لمحت شله عمر رركزت شديد عمر م معاهم قلت اكيد

بكون البكاء م بنزل اسي وانا سرحانه، احس ليك بيد

ضربتني اتخلعت طلعت دي هدي عاينت لي كدا

قالت لي مركزه مع منو، قولت ليها لالا ماف شي اررح

مشينا، قعدنا في البينشان واتصورنا لمن قولنا بس

غاده قالت لي واحمد تخريجو بكون متين قلت

ليها بري م عارفه بكون بعد م يخلص امتحانات ع طول،

اتحمست للتخريج لدرجه فكرنا هنلبس شنو

قبل م يتحدد الزمن متين اتفقنا نقص كلنا

قصه واحده، فساتين سوداء بالكبدي، والحمدالله الشله كلها

محجبه بعد م اتفقنا لسه باقي للمحاضره ساعه

طلعت جوالي وسماعاتي واغاني تايم م فكرت

افتح البيانات اصلا لانو كنت متاكده هالقي عمر ردا علي،

سمعت اغاني لمن زهجت وقفت الاغاني ورجعت تلفوني

في الشنطه ،اسراء قالت لينا عيد ميلاد بكري قرب بعد

يومين اعمل شنو الليله الاحد وهو يوم التلات م

عندكم افكار وئام قالت ليها نعمل ليهو قعده ظريفه في

النيل ولا نحجز مطعم . من الجامعه نمشي نحضر المكان

واسراء انتي خليك معاهو في الجامعه اول م نتصل عليك

تعالو مع بعض وبكدا نكون ضربنا عصفورين بحجر احتفلنا

بيهو وفاجناهو قلت ل وئام افكاارك الفظيعه

دي 

يتبع ....

الجزء 11
المحاضره خلصت رجعنا انا وسرو البيت وباقي البنات اي

وحده في طريق، سلمت ع ماما وبابا طلعت لاحمد كنت

فترانه من اليوم دا ولسه مصدعه شديد قلت ان شاء الله

القاهو صاحي، دقيت الباب لقيتو صاحي،قال لي

حبيبي ي دينا تعالي شكلك مرهقه ووشك ملامحو تعبانه

حضني عليهو شديد حسيت براحه

اخوي 

ضحكتي فعز وجعي

سعادتي

سندي وقت اميل

قوتي فوقت ضعفي 

قال لي احكي لي مالك قولت ليهو يااحمد م عارفه بس

جسمي مكسر شديد وماسكني صداع قال قومي اسي

اخدي دش وصلي العصر قولت ليهو انا الظهر م صليتو

شاكلني طوالي من زمان بقولي اي شي ولا صلواتك حافظي

عليها، قال لي خلاص يحبيبي امشي ادوشي وصلي الظهر

والعصر اهو دا اذن صليهو واكلي حاجه واشربي عصير حتي

نومي باسني في راسي ومشيت ادوشت صليت امي نادتني

للغداء اكلت مشيت عملت ليهم عصير شربنا قعدت اتونست

معاهم شويه طلعت لاحمد سالتو من تخريجو هيكون متين

قال بعد الامتحانات ع طول قولت ليهو بتخلص امتحان

متين قال لي يوم التلات الجاي قولت ليهو طيب،

اشتقت لسجي ضربت ليها اتونست معاها سالتني من

الحصل في موضوع عمر كلمتها بحكايه طلب الصداقه

قالت لي اسي امشي افتحي البيانات وشوفي قالك شنو

قولت ليها طيب ،قفلت منها فتحت الشبكه بالفعل استلمت

مسج منو، قال لي انا كويس بس اشتقت ليك بقيت

بتكلم مع روحي اشتااق لي الولد دا عيان ولا حاجه

،اتجاهلت الرساله وقولت ليهو ناس البيت كيف وطلع

متصل ردا لي علطولقال لي كويسين وسالني من

احمد وامتحانو كيف قولت ليهو كوويس،

قال لي انا بكره نازل جامعه

البكاء تمي اسبوع هاشوفك بكره قولت ليهو ان

شاء الله، قال لي ان شاء الله، مشيت سرعه للبنات

رسلتليهم اسكرين شوت لمحادثتنا انا وعمر اسراء قالت

غررريبه الزول دا مفروض يكون لسه زعلان ع وفاه اخوهو

وئام قالت اي والله بس الجامعه مهمه وهو خريج طبعا

فبتكون فاتتو حاجات كتيره وعاوز يتخطي الحاجه دي

غاده قالت اي بكون يااخ الله يصبرو حاجه حاره 

قلبي وجعني فجاءه جاتني في بالي فكره

احمد اخوي اذا مات انا امشي وين، رميت تلفوني وجريت

لاحمد حضنتو وبقيت ابكي اتخلع قالي مالك ي،دينا

خوفتيني عليك اسكتي وفهميني الحاصل معاك شنو م

قدرت اسكت لحدي م تميت البكاء كلو احمد

قال حبيبي ارتحتي قولت ليهو اي قال يلا احكي لي مالك

عاينت ليهو وتاني قعدت ابكي قولت ليهو جاتني فكره

فبالي اذا انت مت انا م بقدر اعيش تموت ذي

اخو عمر م مات وانا بجعر باعلا صوت،احمد

بقي يضحك ضربتو قولت ليهو م تضحك يخخ انا

خائفه عليك وانت تضحك، ساقني غسل لي وشي لما لي

شعري قال عايني لوشك في المرايه خربتي عيونك الحلوات

ديل بالبكاء ابتسمت ليهو قال لي اضحكي اي البكاء م

شبهك،قال لي خليك هنا امشي واجيك مشا جاب كبايه

عصير قال لي اشربي شربت قعد يتكلم معاي قالي الموت

ي،دينا قضاء وقدر صح الفراق حار بس لازم نتقبل

الحكايه دي ونشوف قدامنا في شو الحياه راسمه لينا شنو

ونكون مستعدين ونواجهه اي حاجه هتجي في طريقنا، قال

لي عمر اتكسر شديد رابع يوم في البكاء لقيتو عاوز ينتحر

مسكتو وقعد يبكي ذي الطفل قولت ليهو نفس كلامك

دا عمر ي،دينا مكسور من جوا شديد عاوز زول يقيف

معاهو ويسندو وفاه اخوهو كانت صعبه شديد عليهو بس

طلبت منو ينزل جامعه ويواصل حياتو علشان م يضيع

مستقبلو، وانا قاعد جمبك يحيوانه م مت بتبكي لشنو

عاينت ليهو كدا ضربتو ومشيت بقا

يضحك،

فهمت الحاصل كلو عن عمر، مشيت صليت العشاء نزلت

اكلت اخدت دش سرحت شعري ورقدت نومت، صحيت

براي من غير العاده صليت الصبح استحميت لبست

اليونيفورم صبحت علي ناس البيت وطلعت لاسراء وصلنا

الجامعه لقيناهم قاعدين كلهم غريبه وصلو بدري قولت

ليهم في شنو الليله جيتو كلكم بدري شي عجيب

هدي قالت عاوززين نشوف الثنائي الجميل قولت ليها منو

قالت عمر ودينا نزلت فيها ضرب القصيره

دي ،

اسراء قالت بعد الجامعه يبنات عاوزاكم تمشو معاي

توب قاليري مكان في العمارات عاوزه اشتري لبيكو الهديه

وماشا احجز التورته والمطعم قلنا ليها ظابط ضربت لامي

قلت ليها هتاخر اذا احمد وابوي جمبك كلميهم قالت لي

احمد طلع الجامعه وابوك قاعد بكلمو قلت ليها خلاص

بكلم احمد انا اتصلت لاحمد تلفونو مغلق قلت بكون دخل

القاعه م مشكله بضرب ليهو بعدين مشينا ع المحاضره

عندنا محاضره واحده بس، خلصناها ماشين ع الكفتريا

شووفت عمر قاعد ومعاهو اصحابو قربت اعمل خلف

دور وارجع بطريق تاني،لكن شافنا وقام من اصحابو وجاء

سلم علينا قال اتفضلو اسراء قالت ليهو بكره عيدميلاد بيكو

معزون بدون اي نقاش هتجي قربت انزل في

اسراء ضرب اسي دا عازماهو لشنو،

عمر قاليها طيب يجنتره بجي قالت ليهو اتفقنا 

قعدنا في الكفتريا طلبنا اكلنا

قلت احمد لازم اتصل عليهو اكلمو اتصلت وسالتو من

الامتحان قال لي ظاااابط وكلمتو اني مارقه

ومشينا علي العمارات توب قاليري مكان راقي حاجاتو

سمحه ياخ اسراء اختارت عطر مبالغه وساعه وقالت عاوزه

اشتريلو قميص اخترنا القميص م بع

ض قميص

راقي اسود ببني محروق فضل انا والبنات نشتري ليهو انا

اشتريت ليهو اسبورت ظرريف ومعاهو ريحه غاده

اشترت ليهو مصحف وخاتم فضه ، هدي اشترت تاني

ساعه وجزمه راقيه تبع عرس وئام اشتر تيشيرت

بالكحلي غلفنا الهدايا عزيناهو لكن بستحق

قسمبلاه مشينا حجزنا مطعم في شارع النيل،وغاده

الحب رجعتنا بيوتنا

يتبع ...

الجزء 12
سلمت علي امي وابوي امي قالت عملتو شنو بعد

الجامعه،قلتليه بكره عيد ميلاد صاحبنا في الجامعه مشينا

انا والبنات اشترينا ليهو هدايا وحجزنا التورته والمطعم

عاينت لي كدا قالت لي من متين عندك اصحاب

،قعدت اضحك قولتليها دقائق بس اقلع ملابسي اخد

دش واصلي واجي اكلمك بالموضوع قالتلي سرعه 

عملت العلي دخلت المطبخ جبت كبايتين عصير لي

وللحجه،قعدت جمبها وهي لسه بتعاين لي كدا قلتليها

روقي بحكي ليك قالتليها اسراء صحبتي العيد ميلادو

بكره دا حبيبا واسمو بكري معانا في الجامعه ود ناس

ومحترم ظرريف شديد،علاقتهم ياامي جاده بحبو بعض من

نحن في اولي، واسي نحن ماشين علي تالت وهم لسه مع

بعض قررت تفاجؤ وتعملو عيد ميلادو، قالت لي

ماشاءالله عليها ضمنت مستقبلا وشافت ابو عيالا اخير

منك قاعده في البيت، ، شوفي ليك راجل اضمني مستقبلك

القدرك عرسو وبعيالهم اسي قولتليها امي قالتلي

بلا امي معاك ،قولتليها قاعده ليك بايره م عاوزه

اعرس + المهم بكره هتاخر لانو طوالي بعد الجامعه

هنجهز وهنحتفل، قالتلي طيب بس م تتاخري شديد

قلتليها حاضضر 

مشيت لاحمد لقيتو نائم،

الساعه جات 4لافه في البيت ومعارفه اسوي

شنو،العصر اذن قلت امشي اصلي، صليت نزلت قولت ليهم

ههوووي انا جعانه ابوي قالي م تصرخي 

امي قالت لي امشي اعملي الغداء يابايره، قلتليها يانبع

الحنان كدا م صح راعي لمشاعري دي شويه،

عاينت لي كدا مشيت خليتا خشيت المطبخ اعمل

الغداء عملتو قالولي امشي صحي احمد مشيت لقيتو

صحي قولتليهو يلااا الغداء قالي جاي قعدنا الحاج سال

احمد من امتحاناتو قاليهو ظاببببطه، قال وانتي يالسجم

هتبدي مزاكره متين قولتليهو الجمعه هنبداء المعسكر

قالي كويس،

خلصنا نظفت الطاوله المغرب اذن قولت

في نفسي الزمن دا الساكيهو منو مش اسي صليت العصر

بسم الله، طلعت فوق صليت المغرب وسرحت

شعري،ولتلفوني ركبت سمعاتي ودخلت الواتس

لقيتهم مرسلين رسائل كتيرع قولتليهم بتقولو في شنو طلعو

برتبو لموضوع بكره، اتذكرت انو اسراء عزمت عمر، قولتليها

اسراء عزمتي المخلوق الاسمو عمر دا ليه قالتلي

مزاجي حكم اعزمو في اي مانع عندك مشكله

بتخجلي يا دؤاهؤ وئام وهدي وغاده بقو يضحكو

قولتليهم اسكتو اعزميهو اصلا م فارقه معاي

طلعت خليت ليهم الواتس مشيت الفيس فتحت الرسائل

لقيت عمر مرسل وكاتب بكره جايه عيد ميلاد بكري رديت

ليهو اكيد وقفلت البيانات، مشيت اكلم احمد عن الهيحصل

بكره قال لي خلاص يازوله امشي بس لمن تخلصي اتصلي

علي اجي ارجعك البيت اتفقنا علي كدا 

وقفت في نص البيت وم عارفه اعمل شنو زهجااانه

وماعندي موضوع قولت احضر فيلم فتحت 2 لقيت في فلم

بايخ شغال خليتو ورقدت بشوف فيهو لحدي م نمت 

امي صحتني قالت لي قومي صلي العشاء وتعالي اكلي

وارقدي نومي قولتليها شبعانه م عاوزه، مشيت صليت

ورقدت عطول نمت صحيت بتلفون طلعت اسراء

قالت لي انتي لسه نائمه قومي سرعه سوي العليك والبسي

واطلعي يلا قولتليها هي الساعه كم قالت لي 7 يالسجمانه

يلا سرعه قومي قفلت منها اتجهزت وصليت نزلت صبحت

عليهم شربت الشاي اتصلت لاسراء قولت ليها جايه عليك،

اتحركنا ع الجامعه،ضربت لغاده انتو وين قالت لي اتاخرتو

نحنا في القاعه مشينا عليها طوالي المحاضره بدت خلصت

طلعنا ماشين نفطر طلبنا سندوتشات ومشروب غازي قلت

لغاده الهدايا معاك قالت جبتها اي،نحن من امبارح خلينا

الهدايا في عربيه غاده، اسراء قالت لينا يلا اكلو سريع

عشان تمشو تجهزو،

يتبع ...

الجزء 13
طلعنا انا والبنات مشينا علي المطعم وجبنا في الطريق

التورته شلنا الهدايا ولقينا اصحاب بيكو الاتفقنا معاهم

قاعدين في المطعم ،ظبطنا المكان مع بعض، انتظرنا

لححدي الناس وصلو،اتاكدت من الناس كلها فتشت عمر

لقيتو م جاء قلت في سري الحمدالله اتاكدت من

اي حاجه جاهزه اتصلت لاسراء قولتليها خلاص تعالو، قالت

لي ظابط جايين،انا والبنات في المسافه دي خشينا الحمام

ظبطنا المكياج،وطلعنا شويه كدا جاء عمر داخل قولت دا

الجابو شنو بعد دا ووراهو طوالي جو

داخليين بيكو واسراء 

حسيت بيهم عرسان اقسمبلاه 

بيكو دمع من الفرح وااي يحليلو ،شغلنا اغاني

واحتفلنا بيهو بعد كدا زمن الجاتو جابوهو قلت

ليهو نحنا ناس كبار بلاش فوضي ونوسخ بعض بالكريمه

بقو يضحكو قولت ليهم اكلوها في

بطونكم دا تنفعكم يكون احسن ضحكتهم كلهم

حتي عمر انتبهت ليهو لقيتو بضحك بيكو قطع

الجاتو وبعاين ليهم هو واسراء وكميه الحب البينهم وظاهر

فيهم وفي نظراتهم لبعض يااه عيوني لمن دمعت 

صعب في الزمن دا تلقي الحي الحقيقي للاسف كلو

كذب في زمنا دا يا البت البتكون بتلعب بيهو يا الولد

البكون بلعب بيها فعشان كدا اذا لقيتي الزول

البختارك البخاف عليك البغار عليك البعمل المستحيل

علشان البسمه م تفارق وشك،الزول البظهر حبو ليك قدام

اي زول ولا بخجل، الزول البتناقش مع امك ويقولها عاوز

بتك حلالي،دا البجد بحبك دا الاتمسكي فيهو وعمرك

متخليهو، اذا خليتي هتندمي طول عمرك 

نرجع لروميو وجوليت ديل باس اسراء في راسا

والدمعه في عيونو الناس كلها صفقت واصحابو

بقو يصفرو ويعملو حركات سرو خجلت 

مشيت قلت ليها احيننا من البخجل دا ضربتني 

وقالت لي اختيني، هدي جات قالت لي عمر بناديك

برا المطعم نططت عيويني وقلت ليها منو قالت لي

عمرررر يلا امشي ليهو برا، بقيت واقفه في مكاني جسمي

بقا يرجف ذي مشيت لقيتو قاعد في الكراسي البرا

شافني قال لي تعالي اقعدي، قعدت جمبو ساكتين كنا بعد

شويه قال لي كيفك رديت ليهو كويسه، وانت كيفك؟قال لي

الحمدالله، قالي انت عارفه انا جيت عشانك م عندي

علاقه بالناس ديل وم حبيت احرج اسراء قولت اجي ومره

واحده القي طريقه اقعد مع دؤائي، وانا . مننطه عيوني

شويه هيطلعو من مكانهم اتلفت عاين لي وبقا يضحك قالي

عسل لمن تخجلي سكتت بعد شويه تاتي اتلفت عاين

لي ورجع راسو قال في عيونك ديل انا شوفت الويل 

يبت الناس مالك عاوزه تعزبيني بعيونك العسليه دي

وانا وحاتكم من الخجل عاوزه ادخل جوا ظفوري

غاده اتصلت علي قالت لي عاوززين نسلمو الهدايا

قلت ليها جايه، قلت ليهو يلا انا ماشه ، قال لي دقائق قبل

م تمشي شال تلفوني من يدي سجل رقمو وعمل رنه حفظ

رقمي قال لي بعد كدا امشيي وانا لسه مخلوعه فيهو،

دخلت ليهم جوا وقعدت في الكرسي راس شطب بقيت م

فاهمه شي، قمت سلمت بيكو هديتو عيدت عليهو وبااالي

كلو مع عمر وك شويه بتذكر في كلامو،

واحد من اصحاب بيكو صوتو حلو في الغناء وبعزف غيتار

من ضمن الاغاني الغناها غنيه

�(حبيتك ونسيت الكلام �) انا بحب الغنيه دي شديد

ضحكنا واتونسنا مع الشباب واتصورنا

،عاينت شمال يمين شوفت عمر ماف قلت بيكون رجع

البيت،كانت لمه ظريفه الناس كلها انبسطت 

قعدنا للساعه5 بعد كدا الناس بدت ترجع بيتها، ضربت

لاحمد قولت ليهو تعال خلصنا، كل الناس مشت وعنا بيكو

غاده قالت لوئام وهدي برجعكم معاي، انتظرو معانا لحدي م

احمد وصل احمد ذخل لينا جوا المطعم سلم علي البنات

ودعتهم ومشينا انا واسراء معاهو، احمد شغلا لاسراء في

الطريق بقا يقولها اهااا يابيكو قالت ليهو نعم معاك

مدام بكري شخصيا اي طلبات قال ليها الحب الزي

حقكم دا بلقو وين قالت ليهو معليش في بيكو واحد

في الارض وهو لي قااليها لكن انا داير اسراء م بيكو

قالت ليهو معليش في اسراء واحدده وهي لبيكو

وانا ميته بالضحك وصلنا ييت سرو

احمد قاليها انزلي يمدام بكري قالت ليهو تشكرات

ياقميل انفقعت ضحك 

الجزء 14
دخلت البيت سلمت علي امي وابوي قالت لي ماشاء

الله عليك دي الحاله قلت ليك م تتاخري اذا م قلت ليك

كدا بتجي الساعه كم ،بقيت اضحك قالت م

تتضاحكي وتعالي احكي لي الحصل شنو قلت ليها سمح

بس امشي اصلي الظهر والعصر قبل م المغرب اذن

ادتني ليك كدا قالت لي انتي م صليتي ياسجم 

طيري سرعه، مشيت قلعت هدومي سرحت شعري كعكتين

اتوضيت صليت صلواتي ومشيت المطبخ جبت كبايه

عصير وقعدت جمب الحجه قالت بسم الله دي مالا 

قلت ليها طيب احكي ليك يستي حكيت ليها كل الحصل

اتكيفت من بيكو شديد وشخصيتو عجبتها،كلمتها ب،اي

حاجه حصلت الا موقفي مع عمر طلعت لتلفوني

ورقدت في السرير كدا المغرب اذن قربت اصرخ 

قمت صليت امي قالت لي دايره تاكلي قلتليها شبعانه

وطلعت دخلت الواتس هدي طوالي سالتني عمر ناداك برا

ليه عاوزه ارد عليها، جاتني مكالمه رقم غريب

رديت قال لي وصلتي البيت قلت ليو منو معاي قال لي

دؤائي، وااااي انا من عاوز يبكمني ويخليني م اعرف اتكلم،

قلت ليهو عمر قال عيون عمر سكتت مسااافه الود دا

داير يجنني صح، قال لي وصلتي البيت وكيفك، قلت ليهو

اي وصلت وانا كويسه،كيفك انت؟ ! قال لي اانا كويسه

دامك بخير تاني سكتت مسافه قلت في سري اكيد ناوي

يجنني بقا يضحك قال لي يلا امشي ارتاحي لبكره 

قولت ليهو يلا وقفلت الخط سرعه قعدت

في نص السرير ورميت التلفون بقيت سرحانه قريب ربع

ساعه فجاءه بقيت اتبسم براي، حسيت بروحي مجنونه،

ضربت مكالمه جماعيه للبنات وريتهم بالحصل الليله وئام

قاااالت لي اهاااااا اهااااا وقعدت تغني�( لما

شوفتها البي دق تلات دقات �) معفنه خلاص،،اسراء

قالت احم احم قصه حب جديده،قلت ليهم حب في

عينكم وقفلت الخط غياظات اي شي عاوزيين

يفهمو حب ،،،طلعت لحماااده اجننو شويه 

ولا دقيت الباب دخلت طوالي لقيتو بزاكر رفع راسو عاين

لي كدا قلت ليهو علبطلاق تلاته مشتاقين وهو لسه

بعاين لي قالي يبت مافاضي ليك عندي مذاكره وبكره

الامتحام ذي الزفت اطلعي يلا . م توجعي لي راسي بصوتك

العالي دا ودقيقه اعملي لي شاي سرعه ،ندمني اليوم

الجيت عشان اتونس معاهو عاينت ليهو كدا قلت

ليهو طيب وتاني م بجي اونسك كتر خيري مشيت

اول سالت امي وابوي اذا دايرين قالولي اعملي، عملت لينا

كلنا اديت الحاج والحجه شلت كبايتي ول احمد مشيت

اديتا ليهو وطلعت قال لي تعالي اتونسي معاي مسافه

نشرب الشاي عاينت ليهو كدا الصراحه كدا عاوزه

اتونس معاهو عشان م عندي موضوع بس كرامتي لا

تسمح لي بقيت واقفه في الباب م عارفه اطلع ولا

اقعد معاهو، بقا يضحك قال لي تعالي م تزعلي 

مشيت طوالي ولا كانو كنت زعلانه منو، اتووونسنا قال لي

احكي لي الحصل ومدام بيكو عملت شنو حكيتو لي

القصه كلهاااا وبرضو م حكيت ليهو موقف عمر مع اني

م بدس عنو حاجه وصريحه شديد معاهو اي شي بحصل

بكلمو بيهو عشان كدا علاقتنا حلوه

ونتفق انو في مشــاعر حلوة كتيرة ما بنقدر نعبر عنها فــ

بتطلع فـي شكل مكــاوة و عــولاق كدا يعني 

بالظبط دي علاقتي مع احمد عولاق وكده

حاولو صارحو اهلكم بي اي شي م تدسو عنهم حاجه خلو

امكم تكون اقرب زول ليكم بطريقه ساهله امشي احكي ليها

تفاصيل يومك كلها هتكون مبسوطه منك وهتثق فيك اكتر

اواكتر 

نرجع للقصه 

قالي يابايره م جاك جفاف عاطفي عاينت ليهو كدا

قلت ليهو اختاني ماشه زاتو اصلي العشاء واتخمد

انوم تعبانه وبكره شغاله تلات محاضرات 

قالي يلا تصبحي علي خير يابايره وبضحك قالي قبل

م تمشي شيلي معاك الكبايه دي شلت المخده رميتا

فيهو وماشه ماده بوزي تلات امتار وصاره وشي ابوي

قابلني قال لي ام عيون حلوه الزعلا منو قلت ليهو

شوف ولدك قالي بايره ابوي بقا يضحك قلت ليهو

انت زاتك ياابوي خليتو يضحك وديت الكبابي المطبخ

مشيت صليت ورقدت نومت

يتبع ....

الجزء 15
امي صحتني الساعه6ونص قمت جسمي مكسر اخدت دش

صليت الصبح اتجهزت نزلت تحت صبحت عليهم شربت

الشاي قلت لامي فترانه شديد م قادره امشي ققالت لي

امبارح تعبتي نفسك، بوستها في راسا وابوي كمان

طلعت عاوزه اتصل لسرو اتصلت هي قالت لي ووينك

قلتليها طلعت جايه عليك في الطريق وانا ماشه علي اسراء

اتصل علي رقم غريب رديت اول كلمه كانت صباح الخير

ياام عيون عسليه قلت في سري دا عمر اتذكرت اني

امبارح م سجلت رقمو، قولتليهو صباح النور، قالي طمئنيني

عليك كيف اصبحتي، وانا ممستغربه الزول دا مالو ،قلت

ليهو تمام وانت كيفك قالي بقت كويس بعد م سمعت

صوتك سكتت قالي عندك جامعه قولتليهو اي ماشه

في الطريق قالي خلاص اقفلي الخط وخلي بالك من

نفسك، قلتليهو حاضر وقفلت الخط في وشو ،وقفت مسافه

وبقيت اتكلم مع روحي الزول دا مالو عاوز يجنني بلا خلي

بالك من نفسك ماشه وبتنرفز في الشارع وماده بوز لحدي

م وصلت لاسراء انا صاره وشي بقت تتضحك فيني

قالتلي مالك يبت بتتكلمي براك وماده بوزك مترين 

قولتليها اررح يخ م تتكلمي كتير بكلمك في الجامعه الزفته

وهي اتفقعت ضحك وصلنا الجامعه،اسراء ضربت

ل،وئام قالت ليها وينكم قالت ليها نحن جوا القاعه تعالو

سرعه المحاضره قربت تبدأ مشينا دخلنا الدكتور دخل

بعدينا علطول،

طول زمن المحاضره انا سرحانه وبفكر في كلام عمر

واهتمامو المفاجئ دا لمن صدعت،

المحاضره خلصت غاده قالت ارح الكفتريا مشينا طلبنا اكلنا

وانا طول الوقت ساكته هدي قالت لي هوي مالك ساكته،

قلت لها محتاره في عمر قالت لي احكي الحصل شنو

حكيته ليهم، وئام قالت الحكايه ظاهره م داير لها كلام

كتير بحبك قلت ليها يخخ اسكتي بلا حب معاك

قولتليهم ارح نشرب جبنه انا مصدعه اسراء قالت

امشو انا ماشه لبيكو اسلم عليهو وبحصلكم قولنا ليها ظابط

،مشينا وانا الصداع عاوز يشق راسي احمد اتصل علي قالي

بتخلصي الساعه كم قولتليهو3 قالي خلاص برجعك البيت

قولتليهو طيب،غاده قالت لي اتلفتي وراك قولتليها في شنو

قالتلي اتلفتي بطلي كلام، اتلفت شوفت عمر وشلتو جاااين

علينا من بعيد، عاوزه اقوم اهرب بس قلت

بعملا ظاهره خليني قاعده ولا كاني شوفتو، بس للاسف

جاء وسلم علينا وحلات وئام الزفته اصرت عليهو و

قالت ليهو اتفضل معانا جبنه قربت اقوم ادقها وهو

داير فرصه م بكون صدق قاليها ع حسابك قالت ليهو

اي اقعد ع حسابي اتونس معاهم وكل شويه يعاين

لي وانا ساكته طلعت تلفوني عملت روحي مشغوله بيهو

،قالي يادينا احمد شغال كيف في امتحاناتو وانا في سري

كنت عاوزه اقولو اسالو بنفسك عاوز تتظارف وتتكلم معاي،

قولتليهو قال شغال كويس، قالي سلمي عليهو يوصل، سالنا

امتحاناتنا متين قولنليهو بعد اسبوعين بس قال لينا اجتهدو

وموفقين يلا عن ازنكم وشكررا يااستاذه وئام علي العزومه

هاردها ليكي ومعاك صحباتك، وقام ،

الولد دا مجنون صح،

قولتليهم اسراء اتاخرت بس جبت سيرتا كدا جات ناطه

وتغني انبساطه بكلو، هدي قالت م لازم تكون مبسوطه

شافت ببببيكو قلت ليهم ونحن نشوف منو عشان نبقي

su
da
ne
se
no
ve
ls.
co
m

sudanesenovels.comروايات سودانية 42

https://sudanesenovels.com/works/%D8%AF%D9%88%D8%A7%D8%A6%D9%8A


مبسوطين غاده قالت لي عمرررر عاينت ليها كدا 

وديل يضحكو حيوانات شدديد اسراء

قالت بيكو بسلم عليكم قلت ليها مالو م جاء معاك

قالت دخل المحاضره وقال بجي يسلم عليكم بعدين وئام

قالت انتو يبنات الشي الطوويل الحلبي الواقف هناك دا

منو وبعلي من سماحتو دا اول مره اشوفو دا منو ابو

لحيه دا هدي قالت وبببعلينا انبرشت غاده قالت

صحي دا شنو القرررض دا اسراء قالت هووي م

تخلوني انحرف عن مساري انا مرتبطه ضحكنا فيها

ضحك قلت ليهم علبطلاق تقول شارد

من الجنه استغفر الله بس الشي دا اصلو سمح كدا

اسراء قالت لينا يابايرات يمنبرشات قومو

يلا ع المحاضره قربت ،،

عاينا ليها بنفس النظره قالت خلاص معليش م بقدر

عليكم الاربعه قمنا ع المحاضره دخلنا القاعه قاعدين

قريب 10 دقائق الدكتور م جاء دخلو علينا وقالو المحاضره

اتلغت الدكتور عندو ظروف ،قلناكلنا الحمدالله 

يخخ صعب م بنقدر نتنفس معاهو ،طلعنا سالتهم التالته

بتبداء كم هدي قالت 1 وحاليا الساعه 11قلنا نطلع مكان

في المسافه دي 

يتبع ..

الجزء 16
وئام قالت ارح ناكل اسكريم قلت ليهم مفروض نقص

الفساتين لتخريج احمد هدي قالت اي، غاده قالت طيب

ارحكم اسي اسراء مركبه سماعاتا ولا شغاله بينا،

وئام قالت والاسكريم قلت ليها لا

قالت بليز 

لا 

بليز 

نرجع للقصه 

علي كده مشينا محل بتعرفو غاده قالت زول شاطر شديد

وسريع في شغلو، اتفقنا علي فساتين نفس اللون بس

القصات مختلفه �( اسود وكبدي �) سالتو بتخلص

متين قال ادوني اسبوعين بحاول اخلص لانو انتو كتار، وانا

م عارفه موعد التخريج متين قلت ليهو ان شاء الله

بس حاول خلص سرعه، اداني رقمو عشان اتواصل معاهو،

شكرناهو وودعناهو 

وئام قالت الساعه 12و 10دقائق الزمن لسه نمشي ناكل

اسكريم اصلا الدكتور مسكين بدخلنا عادي عاينا ليها

كداقلنا ليها الزمن اتاخر قالت خلاص من محل

الاسكريم جمب الجامعه اتفقنا ومشينا المحل جمب

الجامعه الساعه جات 1 ونحنا دابنا وصلنا المحل وئام

حلفت قسم قالت الا نخش ناكل، قلت ليها بعد المحاضره

بنجي وبعزمك انا قالت لي خلاص لقت الموضوع فيهو

عزومه طوالي وافقت ، دخلنا المحاضره الدكتور م

جاء قلت ديل مالهم الليله جات مره داخله القاعه قالت

الدكتور عندو ظروف،قلت للبنات دي شنو الظروف السمحه

الوقعت عليهم دي ام العميد اتوفت رحمه الله عليها

وكل الدكاتره مشو البكاء اسراء قالت لينا نفرح ولا

نزعل اسي وئام ولا اشتغلت بالموضوع قالت يلا

ارررح الاسكريم 

م زعلانا ليهو والله استغفر الله بس مشينا المحل

واشترينا اسكريم واكلنا ووخلصنا والساعه جات 1ونص

الزمن ابا يمشي يخخخ قلت للبنات دقيقه اجيب ليكم

موضوع اتصلت لاحمد حكيت ليهو بالحاصل قالي انا اسوي

ليك شنو اسي قلت ليهو تجي تسوقنا تودينا اي مكان

م عندنا موضوع قالي انا زاتي زهجان قولتليهو طيب

تعال قالي تمشو عفراء مول تشوفو فلم ولا وين قولتليهو

خلاص ظابط عفراء مول،، غاده قالت عربيتي اوديها وين

وئام وهدي قالو بمشو معاها، اتفقنا علي كده ،عمر

قال اركبو دقائق بس انا واسراء ركبنا طلع برا اتصل تلفون

قولت دا مالو بعد شويه جاء راجع قولتليهو اتحرك

مالك قال منتظر زول دقائق ،وظلع ياهو الفي بالي منتظر

عمر، عمر ركب معاهو قدام،

اسراء قالت لاحمد ههي دقيقه انادي بيكو يمشي معانا

عاينت ليها كدا احمد قاليها انتي م بتزهجي منو قالت

ليهو في زول بزهج من روحو احمد قاليها شكيتك لي

الله جبتي لي جفاف عاطفي طيري نادي سرعه، نادت

بيكو وركب جمبها، شميت الوضع لانو عمر ماشي معانا،احمد

قل لعمر اها عربيتك هترجع ليها قاليهو لا اديت صاحبي

المفتاح وبرجعا لي لحدي البيت وديل جمبي شغالين

حبكنيات قلت ليهم بطلو تكسير تلج اسراء قالت لي

م عندك شغله بينا يمجففه قبلي كدا، عمر واحمد اتفقعو

ضحك قلت لبيكو امسك مرتك دي عليك

عشان م تموت قالي م بتقدري تلمسيها وانا جمبها

su
da
ne
se
no
ve
ls.
co
m

sudanesenovels.comروايات سودانية 45

https://sudanesenovels.com/works/%D8%AF%D9%88%D8%A7%D8%A6%D9%8A


احمد قال كفاها جبهتا طارت بقيت

صارا وشي،، قلت ليهم اسكتو مني وطلعت تلفوني وركبت

السماعه وشغلت اغاني باعلي صوت عشان م اسمعهم 

واخيرا وصلنا ،اتصلت لغاده اشوفهم وين قالو نحنا وصلنا

ومنتظرنكم جمب البوابه مشينا عليهم اتخلعو لقو في

الحكايه في عمو وبيكو، هدي قالت لي دا شنو حكيت

ليها قالت لي خلاص يازوله م مشكله قلت ليها م

مشكله ولا عشان احمد معانا قالت لي يبت اسكتي

سكتت منها مشينا اختارو فيلم رعب قولت ليهم يخ

انا بخاف وئام قالت لي براحه اقعدي جمب عمر

مبتخافي ضربتها ،وديل بضحكو فيني، واحمد عارفني

انا خوافه خشيت وطول الفلم بغمض في عيوني

يخ مخيف قعدت جمب غاده اتكنكشت فيها

،بعد م خلص ،،غاده قالت يخخخ قعدتو

جمبي الاستاذه الجبانه دي ليه، قولت ليهم تاني م

بطلع معاكم مشوار،وكدا م،بقدر انوم الليل 

ضحكو لمن قالو بس ركزت في عمر وهو بضحك

عندو ضحكه تجبر الخاطر والله ضحكتو حلوه

حلا،قبلت لاسراء وبيكو قلتليهم كفاكم حب واسراء تعالي

هنا اشتقتلك وقلت لبيكو شلت مننا اسراء دايراها انا

دقيقتين ممكن بقا يضحك قالي م مشكله هاك

ليها الدقيقتين ديل هي لي طول العمر م فرقت 

اححييااااا من الجفاف يخوانا 

قلت ليهم حبوني معاكم طيب م ممكن كدا

عمر قال نحبكم نحن بايرات وكدا انتو احمد

قاليهو معاك حق بايرات وكدا تعالو نحبكم ،

انا والبنات عاينا ليهم كدا قاالو خلاص بنعتذر

هتاكلونا بعيونكم ديل قولتليهم يلا ارح نرجع البيت

امي اتصلت وهتقلق بعد كدا، ودعنا بعض غاده و وئام

وهدي وبيكو مشو في طريق وانا وسرو واحمد وعمر

طريقنا واحد مشينا مع بعض 

نصيحه مني وكده 

بخرو *اصحابكم* يا جماعه .. الأصحاب القريبين بيتحسدو

اكتر من * الكابيلز .�*

يتبع ..

الجزء 17
ماشين في الطريق عمر سال احمد قاليهو ي،عمك شغال

امتحانات كيف احمد قاليهو فل الفل بكره اوف م عندي و

حصل تغيرر في الجدول مفروض اخلص يوم التلات لكن

هاخلص الاحد في ايام هامتحن فيها مادتين، والتخريج

هيتعمل بعد اخلص بشويه عمر قاليهو هتعملو تخريج كيف

وانتو م استلمتو النتيجه قالي ابرد هو م تخريج

هنعمل موضوع فررحه خلصنا جامعه وكدههنعمل

احتفال وهنعزم الاهل كلهم حتي الدكاتره في الجامعه

ومووضوع هيكون واحتمال يكون في شهادات بس م

شهادات تخرج شهادات بمعني مبروك الجامعه وكدا

لسه م معروف متين احتمال يكون يوم

الخميس الجاي

المهم وريتكم من اسي خليكم

جاهزين،عمر قاليهو . الله فكرررره ظابطه خلاص يازول

مووفقين

وصلنا سرو وعمر البيت، دخلنا انا واحمد . امي قالت مااشاء

الله عليكم صاائعيين وين ان شاء الله قلت ليها

ادوش واصلي واجي اكلمك قالت لاحمد وانت يااستاذ

مش شغال امتحانات قاليها ياست الكل بكره اوف

قلت افرق شويه عاينت ليهو كدا قاليها خلاص

بمشي ومشا منها غرفتو ،خلصت العلي ومشيت لامي

احكيلها البعملناهو الليله قالت لي ولا اتاثرتو بالوفاه

الحاصله في الجامعه قوتليها نهائي قالتلي قومي من

جمبي سرعه مشيت خليتا دخلت غرفتي قلت

اكلم البنات عن الموضوع القالو احمد وانو مجرد احتفال م

تخريج كلمتهم، هدي قالت والفساتين العاوزيين نقصها

قولتليها م مشكله نقصها وندسها لحدي يوم التخرريج وفي

الاحتفال دا نلبس اي حاجه اتفقنا،

قلت اضرب لسجي اشتقت ليها السجم دي وللتؤام 

اتصلت فيديو، سلمت عليهم وورتني التؤام 

قلت ليها اوريك الجديد حكيت ليها اي شي حصل

ومواقفي مع عمر كمان قالت لي يبت هووي الولد دااا

بحححبك ظااههره الحكايه دي وم دايره ليها مناقشه نفرين

تلاته اتكلمت معاها للمغرب اذن قلت ليها يلا اقطعي

وشك ماشا اصلي ودعتا وودعت التؤام ييخخخ

اشتقت ليهم شياطينا ديل، مشيت اتوضيت وصليت

المغرب،

شاااي تايم عملت شاي لناس البيت كلهم بدون ما

اسالهم، وديت للحاج والحجه ولاااحمد قعدت معاها

اتونس لقيتو م عندو موضوع وماسك جوالو قلت ليهو

طيب دقيقه اجيب تلفوني انا زاتي، مشيت جبت تلفوني

خشيت الفيس اتصفححت كدا، احمد ناشر صورو ومعاهو

كميه اولاد عرفت عمر بس وشوفت من ضمنهم الولد الحلبي

الطويل العلقنا فيهو في الجامعه غاايتو الصوره

دمار، سالت احمد ديل منو الحلوين المعاك ديل عاين لي

كدا قالي يبت اتلمي، بقيت اضحك قولتليهو

جاده يخ قومم وريني ديل منو، قالي عاوزه تعرفي منو

اشرت ليهو علي الحلبي عاين لي وانا اضحك 

قولتليهو القررض دا منو، ضربني في يديقالي دا ود

خاله عمر اسمو مازز كنا انا وهو واشر لي علي كم ولد

دفعه واحده في الثانوي كان في ماليزيا وجاء يوم الجمعه

اتخرج السنه الفاتت واشتغل هناك، قولتليهو وااااي الصلاه

علي النبي غايتو سماحتكم تلخم كنتو معقدين البنات زمان

صح بقا يضحك قالي وانتي بعيونك ديل

جهجهتي الاولاد قولتليهو يود انتا انا بخجل ضحكنا

الاتني 

احمد وسماحتو

عمررر قررض

والحلبي دا حلوووينن ياخ 

طوالي حفظت الصوره قلت ارسلا للبنات بعدين نهائي م

بنبرش براي، دخلت صفحه عمر، لقيتو ناشر منشور قبل

ساعه كاتب فيهو

- كَاد صوتُها أن يَغْلب قَلبي ، فنظرتُ إلى عَينيها فغُلِبت

كُلي 

خشيت اقرا التعليقات،

واحد كاتب دي منو الخطفت قلب القرض عمر

وتاني واحد كاتب اهاااا يالحب وعمر 

وتاني في بت معلقه كاتبه دي منو المحظوظه دي 

اتغظت من تعليقا،م عارفه ليه بس اتغظت منها،

انا زاتي قلت في بالي دا قاصد منو بالكلام دا ،

مشيت اوصل تاني كاتب منشور

هناك اختلاف بين الاعجاب والحب

إذا اعجبتك وردة ستقطفها ...

ولكن اذا احببتها ستسقيها كل يوم 

انا اشيل واسرق بنشر كلام حلو،

في خاطره عجببتني شديد كاتب فيها

بنقدر نتجاوز كل حاجه !..

بنتعرض ليها في حياتنا بكل "سهوله " ؛ لما نفكر أنو

حياتنا َح " نعيشها " مرّة وحدة ؛ وأنو اللحظة " البتروح" ما

بترجَع ؛ " لازم نعيش كل "لحظة" بالشي العندنا ؛ ونخلـي

مستقبلنا للحاجةة "المكتوبة" لييننا 

كلامو صح الصح قلت في بالي هيكون

الكلام دا قاصد بيهو انو يتخطي وفاه اخوهو ويواصل

حياتو 

يتبع ...

su
da
ne
se
no
ve
ls.
co
m

sudanesenovels.comروايات سودانية 51

https://sudanesenovels.com/works/%D8%AF%D9%88%D8%A7%D8%A6%D9%8A


الجزء 18
رجعت غرفتي اكلم البنات رسلتليهم الصوره وكلمتهم

بمازن الحلبي وئام قالت ووبعلي دا شنو النزل

علينا دا وكمان اسمو مازن اجعلني الميم في اسمو وكمان

ماليزيا اححيااااا بصوت عباسيه صحي شكلو م شكل

السودان غاده قالت ل وئام ادينا فرصه ننبرش معاك م

ممكن يخخ ،انبرشناااا لمن قلنا بس 

العشااء اذن مشيت صليت نزلت تحت اكل اتونست مع

البنات لحددددي الساعه 10 نعست قولتليهم ماشه انوم ،

يوم التلات عدا بايخ، محاضرتين ذي السم،

الاربع عدا بايخ ماكان عندي مزاج امشي الجامعه اصلا بس

داخلين علي امتحانات

يوم الخميس صحيت الساعه 6 كنت

نشيطه جدااا ادوشت وصليت نزلت تحت شربت الشاي

وقاعده بمزاج، جاء احمد قال لامي دي مالا الليه قالت ليهو

بري تتضاحك براها من اصبحت وصحت براها احمد قالي

بسحروك الليله قالي مالك في شنو قلت ليهو صحيت

مبسوطه مالك يخخ قولت ليهم يلا باااي لبعدين

احمد قالي طيب بوصلك الجامعه انا زاتي طالع

بس دقائق اشرب الشاي،قلت ليهو ظاابط ضربت لسرو

قلت ليها احمد هيوصلنا قالت لي تمام، طلعنا سقنا مدام

بيكو وعلي الجامعه ركبت سماعاتي وموسيقي تاايم

وكالعاده لازم احمد يشغلا لاسراء، قاليها كيف يمدام بيكو

قالت ليهو فل الفل وانت،قااليها تمام،قالتو حددتو يوم

الاحتفال ولالسه قاليها الليله بتناقش مع الدفعه واديكم

خبر، قالت ليهو اتفقنا 

وصلنا ودعنا احمد ونزلنا لسه كان فضل للمحاضره

ساعه،قعدنا في البينشات ضربت لغاده اشوفها وين قالت

لسه م طلعت بس طالعه اسي قولت ليها نحن وصلنا قالت

خلاص بجيب معاي هدي واجيكم، اسراء اتصلت ل،وئام

قالت ليها قربت عليكم، قاعدين انا وسرو ومستكنين

وبنسمع اغاني جاء بيكو اتونس معانا شويه

وقعدو يخلطو عصافير الحب ديل قبلت منهم غمضت

عيوني وبصفر ومتحمسه مع الغنيه جاتني مكالمه

طلع عمر رديت عليهو قالي صباح الخير كيف اصبحتي،

قولتليهو صباح الفل تمام وانت كيفك قالي كويس، سالني

وين انتي في البيت ولا في الجامعه، قولتليهو احمد وصلنا

انا وسرو من الصباح قالي الحمدالله، بس حبيت اسمع

صوتك من الصباح وابدا بيهو يومي يدؤائي، كالعاده انا

اتبكمت وم عرفت اقول شنو ،بقا يضحك قالي كالعاده

خجلتي يلاخلي بالك من نفسك قولتليهو باي وقفل

الخط،والله خجلت بقيت سرحانه وبتذكر في كلامو وئام

جات خلعتني قالت لي الله يحفظو

الشااغل بالك وخلاك سرحانه وبتتضحكي براك 

عاينت ليها كدا قولتليها ماف زول شاغل بالي قالت

لي كدي قومي اسلم عليك وبعدين اردحي سلمت

عليها سلمت علي اسراء وبيكو قالت لي مصدعه م شربت

الشاي في البيت ارح معاي خلينا اسراء وبيكو وقمتا معاها

شربت الشاي،

هدي ضربت قالت نحنا وصلنا وينكم قلت ليها خليك جمب

البوابه بنجي عليكم كلنا وبنمشي علي القاعه لانو زمن

المحاضره جاء وقفلنا علي كدا مشينا لاسراء ودعنا بيكو

ولهدي وغاده واتحركنا كلنا ع المحاضره زمنا ساعتين

وانا لحظه اكون مركزه في المحاضره ولحظه اتذكر في

كلام عمر الصباح واقعد اتبسم بالجد زي المجنونه

،طلعنا مشينا علي الكفتريا طلبنا واكلنا 

وبكره الجمعه المعسكر قلت ليهم وذي م قلنا

اول يوم في بيت وئام،

يوم الخميس دا حلو جدا عندنا محاضره واحده وصباحيه

بدت 8 وخلصت10

قلنا احسن نرجع البيت بدري نجهز روحنا لبكره 

اي وادحده في طريقا 

وصلت البيت ،بفتش في امي لقيتا في المطبخ عندها

طلبيه فطائر بتجهز فيها سلمت عليها

قلت ليها بس اقلع ملابسي واجي اساعدك . سرحت كعكتين

ومشيت ليها، قالت لي بكره المعسكر صح قولتليها اي وفي

بيت وئام، قالت لي بطلو ونسه واجهتدو قالت ليها

حااضر يست الكل ابوي جاء من الشغل الساعه3 وانا

وامي لسه شغالين الطلبيه كانت كبيره . مشيت

لابوي اديتو كبايه عصير ،سالت امي قلت ليها احمد برجع

متين قالت لي عندو امتحانين قال برجع ذي 3ونص قلت

ليها قررب بجي بعد شويه، خلصنا الطلبيه امي اتصلت

للذبون جاء استلما احمد جاء مشيت جبت ليهو كبايه

وقعدنا كلنا مع بعض جبت كبايه لامي ولي .

امي سالت احمد قالتلي كيف وكيف، بقيت اضحك فيها

قولتليها اتعلمتي الكلام دا من وين

، قالت اي منكم احمد قاليها والله ماشي

الحال عاينت ليهو كدا قالتلي كيف يعني مماشي

الحال ،قاليها الاول ظاابط، بس التاني دا عصرونا فيهو

شويه قالت ليهو شيد حيلك في الباقي،

ابوي قالي وانتي يدينا المعسكر متين قولتليهو ببكره قالي

شدي حيلك برضو قولتليهو ان شاء الله وطلعت غرفتي

شلت تلفوني لقيت مكالمتين واحده من وئام واحده من

عمر رجعت ل،وئام اول عاوزه تذكرني المعسكر ببداء من

10لانو انا نوامه ،اترددت ارجع لعمر ولا لا رجعن

ليهو، قالي جيت الجامعه عاوز اعرفكم انتي وصحباتك بود

خالتي مازن نططتت عيوني ووبعلي مازن الحلبي،

قولتليهو اي رجعنا بدري كان عندنا محاضره واحده

وخلصناها، قالي م مشكله ليوم السبت بعرفكم بيهو يلا باي

وقفلت الخط،

شممممار للبنات طوالي �

يتبع ...

الجزء 19
امي نادتني للغداء مشيت اكلت، طلعت صليت العشاء،

ومشيت اوري صحباتي الشمار قلتليهم عمررر عاوز

يعرفنا بود خالتو الحلبي مارزن هدي قالت انا

مستغربه مازن دا مش خلص جامعه واتخرج وشغال طيب

بجي الجامعه ل،عمر ليه قلت ليها وحاتك م

عارفه،وئام قالت اااسي المهم عاوز يعرفنا بيهو

غاده قالت دا هقيقه ذي م بتقول �( اميره علي �) اسراء

قالت هووي قولنا ليكم عيوني ملانه م تخلوني اميل 

بيكو بغار قلت ليها اسراء اطلعبرا بلا بغار

معاك، مشيت اشوف استوري الناس ،فتشت من بين الناس

عمر رافع استوري خشيت اشوفو كاتب شنو،

كاتب

اللهم اني استودعتك قطعه من قلبي ورحي حيث لا تضيع

الودائع فاحفظها لي بعينك التي لا تنام 

والبعديها كاتب فيها

* عينا� اجرام سمـاويه هبطت علي وجه انسـان 

*

وتاني رافع صوره ليهو ومعاهو مازن،

اححححينااا سرقتها وسرقت الكلام الكاتبو 

العشاء اذن مشيت اصلي ودخلت للبنات قولتليهم

يلا نومو وبكره علي موعنا ،،

نزلت اكل وقولت لامي بكره صحيني بتحرك علي وئام

الساعه9 قالت لي خلاص بصحيك قولتليها يلا تصبحي

علي خير

رقدت نومت ،امي صحتني من 7قالت لي قومي 

قولتليها الزمن بدري يااخ صحيني8 قالت لي طيب 

8جات وجات صحتني، قولتليها متين جات كنت هاقوليها

صحيني 9 يااخ قلت بتدقني ساي اخير اقوم

قومت ادوشت وصليت الصبح نزلت تحت

لقيتتهم صاحيين كلهم وقاعدين بشربو في الشاي صبحت

عليهم مشيت جبت كبايتي وربعت رجليني وقعدت في

الارض قعده بمزاج، ابوي قالي شيدو

حيلكم،

احمد اووعك والونسه

امي تلفوناتكم تكون بعيده منكم

اي زول وبنصايحو 

قلت ليهم حااضر بنشد حيلنا وم بنتونس وتلفوناتنا بنقفلا

،

الباب دقا احمد مشا فتح الباب جو مصطفي وصفاء

جاريين واااي ااقسم بالله كانت احلا

مفاجاءه شلتهم وبووستهم، اتذكرت اني ماشا من البيت

ومها اقدر اقعد معاهم واااي يخ

سلمت علي سجي وسالتها سامي وين قالت عندو مناسبه

بعد م يخلص بجي، قعدت واتونست معاهم لحدي الساعه9

ودعتهم ،قلت لسجي لمن ارجع بلقاكم قاعدين، قالت

لي بترجعي كم، قلت ليها م متاكده احتمال ارجع المغرب

قالت لي طيب بننتظرك، قلت ليها طيب ومشيت 

طلعت غرفتي جهزت حاجتي كلها لبست عبايه سوداء

عاديه ،نزلت ودعت ناي البيت احمد قالي بوصلك قلت ليهو

طيب بي دقائق اشوف اسراء جاهزه، سرو قالت جاهزه يلا

تعالو ،مشينا عليها سوقناها،،احمد قالي لمن تخلصي اضرب

لي ارجعكم قولت ليهو طيب يلا باي،

ضربنا ل وئام قلن ليها نحن وصلنا اطلعي افتحي الباب

،طلعت سلمنا علي امها وابوها، جابت لينا عصير ووناسه

ظريفه شديد ربع ساعه جات غاده ومعاها هدي

ضيفتهم ،

خالتو قالت لينا افطرو حتي تبدؤ مذاكره ،،،اكلنا، وطلعنا

غرفت وئام قلعنا العبايات وماما غاده لمت مننا التلفونات

وصمتتا 

وبدينا مذاكره،الظهر اذن صلينا اخدنا بريك شويه، وواصلنا

طوالي لححدي الساعه 3 ،ام وئام جات داخله علينا جابت

لينا عصير وطلعت شربنا واتونسنا وشلنا التلفونات لقيت

مكالمه من عمر فائته رجعت ليهو

م ردا،اتصلت لامي اطمئنا علينا قفلت منها

عمر رجع لي، رديت اول حاجه قال لي وحياااات امي

اشتقت لصوتك قولت ليهو كيفك قالي كوويس طمئنيني

عليك قلت ليهو كويسه،،غاده قالت يلا جيبو الجولات نرجع

للمذاكره، بقيت اضحك فيها عمر قالي ضحكتك حلوه

صحي انتي وين سامع صوت صحباتك كلمتو بموضوع

المعسكر قالي طيب يلا اجتهدو م اشغلك لبعدين برجع ليك

قولتليهو طيب وقفل الخط، ماما غاده شالت الجولات

رجعنا للمذاكره، قمنا صلينا العصر وئام قالت قومو

الغداء، نزلنا اكلنا، اتونسنا مع بعض شويه رجعنا للمذاكره

تاني لحدي م المغرب اذن انجزنا اقسم بالله صلينا

المغرب، قالو بكره في بيت اسراء اتفقنا اتصلت لاحمد

قولت ليهو خلاص تعال،ودعنا وئام وامها وابوها 

نزلنا اسراء،

سالت احمد قولتليهو سجي مشت ولا قاعده قالي مشت

يخخخ زعلت عديل دخلنا البيت سمعت صوت

التؤام، اتلفت لاحمد اديتو كدا 

قولتلي بتكذب مالك، بقا يضحك اخو معولق،مشيت

جري علي غرفتي رميت شنطتي قلعت العبايه نزلت العب

مع الشفع امي قالت لي قبل م تبدي الهباله تعالي

اسالك قولتليها احكي قالتلي المذاكره كيف، قولتليها والله

انجزنا ياامي قالتي متاكده قولتليها ااي قرينا

لمن قولنا الروب وجريت للتؤام،

سجي قالت عان الشافعه دي عمرها م بتكبر،

لعبت معاهم رجولي وجوعوني من الجري

سوقتهم فتحت التلفزيون اااكيد اسبيستون

سجي قالت نحنا ماشين قربت ابكي ليها

واقوليها خليكم م تمشو ودعناهم 

وطلعت غرفتي صليت العشاء ومسكت تلفوني مكالمه من

عمر حليل امي البتصل علي كل شويه دا،

رجعتليهو، م ردا،

قفلت تلفوني ونمتامي بعد شويه صحتني قالتلي

قومي اكلي قولتليها شبعانه، قالتلي خلاص قفلت لي النور،

صحيت الصباح تاني يوم بعد الجامعه مشنا كلنا بيت

اسراء خلصنا العشاء،اتفقنا بكره في بيتنا 

طلعت لاحمد اشتقت ليهو ،لقيتو مافيش، سالت امي قلت

ليها احمد وين قالت لي رجع البيت قبيل وطلع قال لافي

مع اصحابو خلص امحانات الليله، وقالي اكلمك انو

الاحتفال هيكون يوم التلات، اكلت، صليت العشاء تلفوني

برن طلع عمر رديت ليهو سلمت عليهو صوتي كان تعبان

قالي حاسي بيك تعبانه قولت ليهو امور المعسكر دي

صعبه . قالي امشي نومي يدؤائي عيونك الحلوات ديل م

ينفع يتعبو ، قلت ليهو تصبح علي خير قالي تلاقي

الخير وقفلنا علي كدا رقدت نمت

يتبع ..

شكراً لقراءتك

تابع الفصول الجديدة وروايات أخرى، واقرأ وتابع الكاتب على موقعنا

sudanesenovels.com

